
Тренинг-снминар 
өткізілді

Үстіміздегі жылдың 1 шілдесінде 
Академия қабырғасында «ІІО 
қызметкерлерінің кәсіби қызметіндегі 
тиімді коммуникациялар» 
тақырыбында ғылыми және 
педагогикалық магистратураның 
1-курс  магистранттарымен тренинг-
семинары өткізілді. 

Тренингті психологиялық жұмыс 
орталығының бастығы психология 
ғылымының магистрі полиция майоры 
Мырзабек Сардарбекұлы Туйганов 
ұйымдастырып өткізді. 

Тренинг шешендік өнер қабілеті, 
коммуникативтік дағдыны дамыту, 
агрессиямен күрес, экстремалды 
жағдайда өзін-өзі ұстай білу, қарым-
қатынастың түрлі әдіс-тәсілдерін 
меңгеру, шыдамдылық, сабырлылық 
және ұжымда жұмыс істей білу дағдысы 
мен машықтарына баулудың тиімді 
тәсілдерін үйретуге арналған. Бұл - 
ішкі істер органдары қызметкерлерінің 
дамуына, коммуникативті дағдының 
қалыптасуына, топтаурындарды 
жоюға, психологиялық көмек көрсетуге 
байланысты арнайы ұйымдастырылған 
қарым-қатынас формасы болды.

Тренингке қатысушы магистранттар 
өз мүмкіндігін байқауға, рөлдік 
ойындарды қолдана отырып, топтағы 
жұмыс белсенділігін арттыруға, өзіндік 
санасын жетілдіруге, сұрақты дұрыс 
жүйелеуге, өз білімін практикада 
қолдануға дағдыланды.

Аталған тақырыпта өткізілген іс-шара 
қатысушылардың көңілінен шықты. Өзінің 
білімімен, ептілігімен және шеберлігімен 
баурап алған тренерге магистранттар 
алғыстарын білдіріп, болашақта тағы 
да осы сынды тренингтердің өткізілуіне 
тілек білдірді. 

Аталған іс-шара болашақта басқа да 
тақырыптарда өткізілетініне сенімдіміз 
және атсалысатын боламыз.

Г. ЕДРЕСОВА,
ҚР ІІМ Ш.Қабылбаев атындағы

Қостанай академиясының
Магистратура аға оқытушы-

әдіскері
полиция подполковнигі                                                                 

«Ашық есік күні» өтті
ҚР ІІМ Көліктегі ПД Қостанай 

станциясындағы ЖПб ғимаратында 
«Ашық есік күні» өткізілді. 

Аталмыш іс-шара ведомстволық білім 
беруді жаңғырту шеңберінде және жастар 
арасында ІІО қызметінің танымалдығын 
көтеру мақсатында, сонымен қатар 
ІІО бөліністерін сапалы мамандармен 
толықтыруға байланысты ІІО-ға қызметке 
кандидаттарды  қабылдау бойынша 
кәсіби бағдар беру жұмысын белсенді 
түрде жүргізу үшін қткізіліп отыр.

Іс-шараға Қостанай ст. ЖПб 
Ардагерлер кеңесінің төрағасы 
А.И. Добровольский қатысып, көлік 
полициясы қызметінің ерекшеліктерімен 
таныстырып, жастарға тілектерін айтты.

Қостанай ст. ЖПб бастығының бірінші 
орынбасары полиция  подполковнигі 
М.У. Мамбетов түсіндіру әңгіме жүргізіп, 
азаматтарға ІІМ оқу орындарындағы 
алғашқы даярлықтан өту тәртібі мен 
шарттарын жеткілікті түрде жеткізіп 
берді.

Қостанай ст. ЖПб КСжТ

Бас прокуратура 
басқа да құқық қорғау 
органдарымен бірлесіп екі 
жыл бойы «Электрондық 
қылмыстық істі» енгізу 
бойынша жобаны іске 
асыруда. 

Бастаманы Ұлт 
Көшбасшысы қолдады 
және «Цифрлық 
Қазақстан» мемлекеттік 
бағдарламасына кірді.

Жобаның негізгі 
мақсаты қылмыстық сот ісін 
жүргізудің барлық процесін 
электрондық форматқа 
көшіру болып табылады, 
құқық бұзушылықтың 
тіркелген сәтінен бастап сот 
шешім шығарғанға дейін, 
одан әрі жазаны орындауға 
дейін.  

Электрондық қылмыстық 
істің қазақстандық форматы 
«Сотқа дейінгі тергеп тексерудің 
бірыңғай тізілімі» ақпараттық 
жүйесі негізінде құрылды.

2018 жылдың қаңтарынан 
бастап құқық қорғау органдары 
істерді тергеудің электрондық 
форматына кірісті.

Тиімді іске асыру үшін 
қылмыстық іс жүргізу 

заңнамасына тиісті өзгерістер 
енгізілді (ҚР ҚІЖК 42-1-бабына 
сәйкес, қылмыстық процесті 
жүргізуші адам қылмыстық сот 
ісін электрондық форматта 
жүргізе алады, бұл туралы 
дәлелді қаулы шығарылады), 
құқық қорғау органдары 
арасында цифрландыру 
кезеңдері анықталған бірлескен 
бұйрыққа қол қойылды. 

2018 жылы теріс қылықтар 
мен ауыр емес қылмыстар 
бойынша істерді тергеу 

басталды, ағымдағы 
жылдан бастап орташа 
ауырлықтағы қылмыстар 
бойынша, 2021 жылдың 
соңына дейін қылмыстардың 
барлық санаттары бойынша 
автоматтандырылған тергеу 
жоспарлануда.

С т а т и с т и к а л ы қ 
мәліметтерді талдау 
жобаның қарқынды дамып 
келе жатқанын көрсетті. 

Егер 2018 жылдың 
бірінші жартыжылдығында 
республика бойынша 
электрондық форматта 
барлық тіркелген 
қылмыстардың 2,3% 
тергелсе, 2018 жылдың 
соңына қарай көрсеткіш 
5,1%-ке жетті, оның ішінде 

сотқа 1,4%  жіберілді. 
2019 жылдың 1-ші 

жартыжылдығында қылмыстық 
істерді электрондық форматта 
тергеу тіркелген қылмыстық 
құқық бұзушылықтардың жалпы 
санының 17,9%  құрады, оның 
ішінде сотқа 2,9%  немесе 5 
мыңнан астам іс жіберілді.

Жобаны енгізу сотқа 
дейінгі тергеу органдарының 
жұмысын жеңілдетіп қана 
қоймай, қылмыстық процеске 

қатысушылар үшін бірқатар 
мүмкіндіктер берді. Сот ісін 
жүргізудің ашықтығы қамтамасыз 
етілді, материалдарды 
бұрмалау тәуекелі 
азайтылды, тергеу мерзімдері 
қысқартылды. Адвокаттар мен 
процеске қатысушылар үшін 
«Жария сектор» ақпараттық 
порталы іске қосылды, оның 
көмегімен онлайн режимінде 
процессуалдық құжаттардың 
көшірмелерін алуға, арыздар, 
өтініштер беруге және оларға 
жауаптар алуға болады. Бұл 
азаматтардың тергеушілермен 
артық байланысын болдырмауға 
мүмкіндік берді. Сонымен 
қатар ведомстволық бақылау 
мен прокурорлық қадағалау 
күшейтілді. 

Т. НҰРМАҒАМБЕТОВ,
ҚР БП ҚС және АЕАК 

Қостанай облысы 
бойынша 

басқармасының 
қылмыстық 

саладағы құқықтық 
ақпаратты 

қалыптастыру бөлімінің 
бастығы

кіші әділет кеңсшісі 

ҚР ІІМ Көліктегі 
ПД Қостанай 
станциясындағы ЖПб 
Тобыл ст. ЖПб-де 
Ұлы Отан Соғысының 
Ардагері және ІІМ-нің 
құрметті жұмыскері 
Досымов  Назар  
Әбенұлын еске алу 
құрметіне байланысты 
мемориалдық тақта ашу 
рәсімі өткізілді.

Еске алу тақтасы 
ардагер жұмыс істеген 
Қостанай станциясындағы 
ЖПб Тобыл 
станциясындағы ЖПб 
әкімшілік ғимаратының 
алдыңғы жағында 
орнатылды.

 Осы маңызды мерекелі күні 
Тобыл ст. ЖПб-де мемориалды 
тақта қасында құрмет қарауылы 
қойылды. Бұдан басқа іс-шараға 
Н.Ә. Досымовтың жақындары 
мен туыстары, ішкі істер 
органдарының ардагерлері 
қатысты.

Тобыл станциясындағы ЖПб 
бастығы полиция капитаны 
Д.М. Өтегенов  Қостанай 
станциясындағы ЖПб бастығы 
полиция полковнигі А.Б. Исинге 
Тобыл ст. ЖПб-нің жеке құрамы 
Ұлы Отан Соғысының Ардагері 
және ІІМ-нің құрметті жұмыскері 
Досымов Назар Әбенұлын еске 
алу құрметіне байланысты 
мемориалдық тақта ашу 
жөніндегі митингке сапқа тұруы 
туралы баяндап берді.

Маңызды мерекеге 
байланысты естелік митингті 
Қостанай станциясындағы ЖПб 
бастығы полиция полковнигі 
А.Б. Исин ашып: «Құрметті 
қонақтар мен ардагерлер! Бүгін 
Қазақстан полициясы күнін 
мерекелеуіне байланысты, біз 
маңызды мереке - Ұлы Отан 
Соғысының Ардагері және 
ІІМ-нің құрметті жұмыскері 
Досымов Назар Әбенұлын 
еске алу құрметіне байланысты 
мемориалдық тақта ашу 
жөніндегі митингті ашуына 
жиналдық. Рәсімді ашық деп 

жариялауға рұқсат етіңіз».
Салтанатты митингке Таран 

ауданы әкімдігінің ішкі саясат 
бөлімінің басшысы Калимова 
Жанна Жұмабайқызы, 
Тобыл кентінің әкімі Каукин 
Баймағамбет Блянұлы, Таран 
ауданының Ардагерлер 
кеңесінің төрағасы Жаворонков  
Александр  Георгиевич,  білім 
берудің құрметті жұмыскері 
Сероус Леонид Григорьевич,  
Досумова  Назара Әбенұлының 
туыстары -  Райхан Назарқызы,  
Кульбарам Назарқызы, күйеу 
баласы - Наурызбаев  Капаш 
Жумағазыұлы, немере інісі 
Досумов  Талғат,  ІІО-ның 
Ардагерлері,   қонақтар, Тобыл 
ст. ЖПб жеке құрамы, сондай-
ақ, БАҚ өкілдері қатысты.

Қостанай ст. ЖПб 
бастығының орынбасары 
полиция подполковнигі 
Мурзамағамбетова Сәуле 
Темірбекқызы баяндамасын 
баяндап, Назар  Әбенұлы 
өзінен кейін бөлім тарихында 
үлкен із қалдырғанын атап өтіп, 
Досымов  Назар Әбенұлының 
өмірбаянын оқып шықты. 
Назар Әбенұлы  1924  жылы 13 
мамырда Таран ауданы Қызыл 
жар ауылында дүниеге келген. 
1942  жылы майданға аттанған. 
Автоматшылардың 14-ші оқу 
полкінің бөлімше командирі, 
Одесса әскери округінің 188-ші 

атқыштар дивизиясының 
23 атқыштар полкінде 
бөлім командирңнің 
көмекшісі болған. 1947 
жылы  наурыз айында 
демобилизациядан кейін 
ішкі істер органдарына 
қызметке түскен.  Қызметті 
Тобыл станциясындағы 
желілік милиция 
бөлімшесінің сержанты 
лауазымынан бастаған. 
1960-1962 жылдары 
Құсмұрын станциясындағы 
ЖМб бастығы болып 
қызмет атқарған, 1962-
1964 жылдары Тобыл 
станциясындағы желілік 
милиция бөлімшесі 
бастығы, 1964-1967 
жылдары Есіл желілік 

милиция бөлімшесі бастығы, 
1967-1971 жылдары Тобыл 
станциясындағы желілік 
милиция бөлімшесінің 
бастығы, 1971-1976 жылдары 
Қостанай ст. ЖМб бастығының 
орынбасары және 1976 жылдан 
1985 жылға дейін әуежай 
бастығының тәртіп пен күзет 
жөніндегі орынбасары қызметін 
атқарған. 1985 жылғы тамыз 
айында ішкі істер органдарында 
38  жылдан аса қызмет атқарып, 
құрметті зейнетке шыққан. Ұлы 
Отан соғысының  2-ші дәрежелі 
орденімен марапатталған, 
«Берлинді алғаны үшін», 
«Кавказды қорғағаны 
үшін» медальдарымен 
марапатталған.

Мемориалды тақтаны 
салтанатты ашу  Ішкі істер 
органдарының ардагері Ермеков 
Амангелді Ермекұлына және 
Досымов Назар Әбенұлының 
қызы, Райхан Назарқызына 
берілді.

Екі офицер салтанатты 
шерумен саптан шығып,  
гүлшоқтары бар себетті 
бұрышқа қойды. Ардагерлер 
мен қызметкерлер бұрышқа 
гүлшоқтарын қойды.

Қатысушылар Досымов 
Назар Әбенұлын бір сәт 
үнсіздікпен еске алды.

Ішкі істер органдарының 

ардагерлері Ермеков Амангелді 
Ермекұлы, Маженов Серік  
Нугуманұлы, ІІО құрметті 
ардагері Медведева Нина 
Михайловна, Таран ауданы 
әкімдігінің ішкі саясат бөлімінің 
басшысы Калимова Жанна 
Жумабайқызы, Тобыл кентінің 
әкімі Каукин Баймағамбет  
Блянұлы, Таран ауданы 
ардагерлер кеңесінің төрағасы 
Жаворонков  Александр 
Георгиевич, білім берудің 
құрметті жұмыскері Сероус 
Леонид  Григорьевич, Досымов  
Назар  Әбенұлының туыстары 
құттықтау және куанышты 
сәттерді еске алып, сөз 
сөйледі. 

Іс-шарада сөз сөйлеген 
Назар Әбенұлының 
туысы - Наурзбаев Қапыш 
Жұмағалиұлы: «13 мамырда, 
Назар Әбенұлы 95 жылға 
толар еді. Оның ішкі істер 
органдарында 38 жылдан 
астам қызмет өтілі бар. Ол көлік 
милициясының дамуына үлкен 
үлесін қосып, жас ұрпақты 
патриотты тәрбиелеуіне ат 
салысқан. Барлықтарына өз 
Отанының патриоты, ұстаз, 
тәлімгер және мінсіз, адал, 
милиция қызметкерінің 
адмгершілігі мол қызметкері 
болды. Бүгін Назар Әбенұлының 
қайтқанына 25 жыл толып 
отыр, бірақ, барлықтары оның 
істеген істерін әлі еске алып 
жүр. Тамаша милиционер, өз 
ісінің шебері ешқашан естен 
кетпейді» деді.

Ұлы Отан соғысының 
Ардагері және ІІМ-нің құрметті 
жұмыскері Досымов Назар 
Әбенұлын еске алу құрметіне 
байланысты мемориалдық тақта 
ашу жөніндегі митинг соңында  
немере інісі Талғат Қазиқанұлы 
митингке қатысушыларға 
отбасы мүшелері атынан 
алғысын айтып, барлықтарын 
Назар Әбенұлын еске алу 
асына шақырды.

Қостанай ст. ЖПб ІжСКТ

«Электрондық қылмыстық іс» жобасы

Мемориалдық тақта орнатылды 

Шекаралық ынтымақтастық 
мәселелерін талқылады
Көлік полицейлері Ресейдегі 

әріптестерімен шекаралық ытымақтастық 
жасасу мәселелерін талқылады. Жұмыс 
кездесуі 2019 жылғы 25 маусымда Ресей 
Федерациясы Челябі қаласында ҚР ІІМ 
Көліктегі ПД Қостанай станциясындағы 
ЖПб және Ресей ІІМ Көліктегі Оңтүстік – 
Орал ЖБ өкілдерінің қатысуымен өтті.

Кездесу барысында 2019 жылға арналған 
Қазақстан Республикасы мен Ресей 
Федерациясының көліктегі темір жол, әуе және 
су объектілерінде қылмыстылыққа қарсы іс-
қимыл жөніндегі келісілген профилактикалық 
іс-шаралардың кешеңді жоспарын іске асыру, 
жүк тасымалы, отын-энергетикалық кешеңі 
саласында, есірткінің заңсыз айналымы, ұялы 
телефондарының ұрлығымен байланысты, 
көлік қылмыстары мен заңсыз көші-қон  және 
трансшекаралық қылмыстарын алдын алу, 
халықаралық бағытындағы жолаушылар 
поездарына ілесіп жүру барысында қоғамдық 
тәртіп пен қауіпсіздікті қамтамасыз ету 
мәселелері талқыланды.

Тараптар сындарды  әңгіме жүргізді 
және шекаралық желілік бөліністерінің 
жедел-қызметтік жұмысын ұйымдастыру 
тәжірибесімен алмасты. Келесі маңызды 
міндет - жедел қызмет көрсету объектілерінде 
қылмыстқа қарсы іс-қимыл бойынша бірлескен 
жедел-іздестіру және алдын алу іс-шараларын 
жандандыру болып отыр. 

Барлық проблемалық мәселелерді 
қарастырғаннан кейін шекаралық 
ынтымақтастық жасасу шеңберінде  есірткі 
құралдарының контрабандасына, қудалау 
органдарынан жасырынып жүрген адамдарды 
іздестіру, жылжымалы құрамнан ұрлау 
фактілері бойынша, халқаралақ ұйымдасқан 
қылмыстық топтардың қызметі туралы жедел 
– маңызды ақпарат алмасуды жүзеге асыру 
жөніндегі жұмысты жандандыру туралы 
уағдаластыққа қол жеткізді.

Қостанай ст. ЖПб ІжСКТ

Қоян-қолтық ұрыс бойынша 
Чемпионат жеңімпаздары
2019 жылғы 22 маусымда «Қазақстан 

полициясы күніне» және қызметттік 
міндеттерін атқару барысында қаза болған 
қызметкер   Н.С. Омаровты еске алуына 
байланысты Қостанай облысының ПД 
«Динамо» спорт кешеңінде құқық қорғау 
органдары арасында қоян-қолтық ұрыс 
бойынша чемпионат өтті.

Чемпионатқа Қостанай облысының 
құрылымдық бөліністерінің 10-ға жуақ 
командасы қатысты. 

Турнирді салтанатты ашуға аймақтың 
құқық қорғау органдарының, дене шынықтыру 
және спорт басшылары, спорт ұйымдарының 
өкілдері, ішкі істер органдарының ардагерлері 
және Қостанай облысының ПД жеке құрамы 
қатысып, жарысқа қатысушыларды қарсы 
алып, сәттілік тіледі.

Жарыс қорытындылары бойынша 1-ші 
орынды Қостанай облысының ПД ТӘЕАБ 
командасы, Қостанай станциясындағы ЖПб 
командасы екінші орынды, Қостанай қаласы 
ҚР ІІМ Ш. Қабылбаев атындағы Қостанай 
Академиясының қызметкерлері 3-ші орынды 
жеңіп алды. 

Команданың өкілі полиция аға лейтенанты 
Тұрмышов Қуаныш Газезұлы, ҚР ІІМ Көліктегі 
ПД ЖПІЖБ құрылымдық бөлінісінің полицейі 
полиция аға сержанты Абишев Еркебұлан 
Едігеұлы салмағы 70 келіде күресіп 1-ші 
орынды,  Аманқарағай ст. ЖПб ППТ-ның 
полицейі полиция кіші сержанты Муслимов 
Саят Бағдатұлы салмағы 80 келіде күресіп, 
1-ші орынды жеңіп алды.

Жеңімпаздарға және жүлдегерлерге 
кубоктар, мадақтау қағаздар, медальдар мен 
бағалы сыйлықтар табыс етілді. 

«Динамо» ДШСК басшылғы турнир 
соңында спортшыларға жақсы дене 
шынықтыру дайындығына алғысын білдіріп, 
кейінгі спорттық жетістіктеріне сәттілік тіледі.                 

Қостанай ст. ЖПб баспасөз қызметі

Қазақстан Республикасы 
Ішкі істер министрлігіні
ң                               Шырақбек 
Қабылбаев атындағы 
Қостанай академиясының 
п р о ф е с с о р л ы қ -
оқытушылық құрамының 
офицері полиция майоры 
Әсел Батырбайқызы 
Ақылбекованың өмірбаяны 
жайлы сыр шертейік!.

«Атадан ұл құл боламын 
деп тумайды, Анадан қыз күң 
боламын деп тумайды», - 
демекші, атасы соғыс ардагері, 
майданда жүріп қазақтың 
келешек болашағы үшін 
күресіп, жеңісті сыйлаған атамыз Қазий 
Алмағамбетұлы Истулиннің немересі 
болып табылады. Атасының ерліктерін 
естіп-білген Әсел Батырбайқызы, алдына 
биік мақсат қойып, армандарының куәгері 
болды.

Әсел Батырбайқызы кәсіби маман, 
аяулы жар, асыл ана. Әсел Батырбайқызы 
1987 жылы 19 наурызда Қостанай 
облысы, Краснодон ауданында дүниеге 
келген. Қостанай қаласындағы Қостанай 
заң институтына 2004 жылы оқуға 
түсіп, 2008 жылы үздік бітіріп шықты. 
2008 жылы Қазақстан Республикасы 
Әділет министрлігінің Қылмыстық-
атқару жүйесі комитеті академиясының 
магистратурасына түсіп, 2010 жылы оқу 
орнын үздік бітірді. 

Қазіргі уақытта Қазақстан 
Республикасы ІІМ Шырақбек Қабылбаев 
атындағы Қостанай академиясының 
Мемлекеттік-құқықтық пәндер 
кафедрасының аға оқытушысы болып 
қызмет атқарады. Өмірлік жолдасы 
Қайрат Асқарбекұлы Ақылбеков Алматы 
облысының тумасы. 2008-2013 жылдары 
Қазақстан Республикасының ІІМ 
Қостанай академиясының сырттай оқыту 
факультетінің тыңдаушысы болды. 

Бүгін, жары Әселмен бірге Қостанай 
академиясының кезекші бөлімінің 
инспекторы полиция аға лейтенанты 
қызметін атқаруда. Отбасында үш 
қызын тәрбиелеп отыр. Қыздары мектеп 
қабырғасында білім алып жатыр, үлкен 
қызы 8 жаста, ортаңғы қызы 6 жаста, 
кіші қызы 1 жаста. Бала тәрбиесімен 
үйде ата-анасы айналысады,  ата-әжесі 
де өнегелі тәрбиесін алуда. Ата көрген, 

әже көрген баланың тәрбиесіне шүбә 
келтірмеймін. Қыздары тәрбиелі, ақылды, 
сүйкімді, ең маңыздысы адамгершілік, 
мейірімділік қасиеттер қыздарының 
бойынан табылғандығы.  Әсел 
Батырбайқызы қызмет атқару барысында 
Академия басшылығынан және Ішкі істер 
министрлігінен бірталай марапаттармен 
марапатталған.

Сұхбат барысында Әсел ханым 
байсалды, байыпты ұстап, сұрақтарға 
толық, нақты жауап беріп, атасынан 
үйренгенімен бөлісті. Әсел ханымның 
осы салаға бет бұруының бірден-бір 
себебі: «атам секілді ел қорғаймын», 
деген осыдан-ақ арманы. Отан отбасынан 
басталады деген сөздердің бекер 
еместігін аңғаруға болады. Қазіргі уақытта 
ел қорғайтын, құқық қорғайтын азаматтар 
мен азаматшаларды тәрбиелеп, тура 
жолдан тайдырмай, жігерлендіріп жүр. 
Әйел адамға отбасы мен жұмысты қатар 
алып жүру оңайға түспесі анық, бірақ 
мақсат бар, ниет бар жерде ешқандай 
істе қиындық пен шаршауға орын жоқ 
деп өзін жігерлендіріп отырады. Осындай 
мінез Әлия мен Мәншүк апаларымыздың 
бойынан табылғанына күмәніміз жоқ. 
Әйел мінезі қатты да, жұмсақ та болмауы 
керек, әйел адам өз орнымен екі қасиетті 
шегінен шықпай қолдана білсе, бұл әйел 
адамға тең келер ештеңе жоқ. Әсел ханым 
бала тәрбиесіне қатаң қарайды. Олардың 
бос уақытын үнемді пайдаланады. 
Үлкен екі қызы биге қатысады, қосымша 
сабақтарға барады. Мысал ретінде айта 
кететін болсам, 9 мамыр Ұлы Жеңіс 
күні қарсаңында Қостанай қаласының 
ардагеріне отбасымен барып, алғыс 

білдіріп, тағзым етті.  Бұл 
жайлы Академия сайтында 
да жарияланған-ды. Өткеніміз 
болмаса, болашағымыз 
түзелмейді. Қыздарына 
үлгі көрсетіп,  ардагерімізге 
бүгінгі Тәуелсіз Қазақстан, 
бейбітшілігіміз  үшін алғыс 
білдіру мақсатында барған 
болатын. Ата-ана қандай іс-
әрекет жасаса да, барлығын 
баланың қамы үшін жасайды. 
Барлығымыз да келешек 
ұрпақтарымыз үшін еңбек 
етіп жүрміз ғой, олардың 
қуанышы біздің қуанышымыз. 
Курсанттармен жұмысқа 
орналасқан күннен бастап 

ғылыми жұмыстармен жұмыс жасап 
келеді. Әсел ханым әрдайым курсанттарға 
көмек беріп отырады. 

«Ешкімді ешкімнен артық немесе 
кем көрмеймін», - деген Әсел ханымның 
сөзі жүрегімді елжіретіп жіберді.   Мен, 
осы кісінің курсанты болғандықтан, бұл 
сөздердің шындық екеніне сенімім мол.

Қорыта айта кеткім келгені - 
қандай офицер болмасын барлығы 
үлгі болуға лайықты. Әскери өмір мен 
қарапайым халықтың күнделікті өмірінен 
айырмашылығы жер мен көктей. Әр 
минуттарын халықтың қамы үшін, 
халықтың игілігі үшін тәуекелге бел буып 
жұмыс жасайды. Әсіресе әйел адамдары 
үшін бұл сала өте қиын, бірақ қиындығына 
мойымай өз кезектерінде ерліктерін 
көрсетіп жатыр. Біздің заманымызға дейінгі 
ерлік пен қазіргі заманның ерліктерін 
шатастырмауымыз керек, «заманына 
қарай адамы» деген сөз бар.  

Ең бастысы, отбасыларыңызға 
амандық, дендеріңізге саулық, 
жұмыстарыңызда биіктерден 
көрінулеріңізге тілеймін. Біздің ұлттық 
құндылықтарымыздың бастауы – отбасы. 
Әке – отбасының тірегі болса, ана – 
берекесі.  

Менің ойымша, бақытты отбасы 
шаңырағынан бақытты ұрпақ  тәрбиеленіп 
шығады. Бақытты ұрпақтан құралған ұлт 
та, қоғам да бақытты болады. Бақытты 
отбасы көбейе берсін ағайын!

Г. МАКСЕТОВА, 
ҚР ІІМ Ш. Қабылбаев атындағы 

Қостанай академиясының
2-курс курсанты

Қостанай академиясының 
бастығы полиция полковнигі 
Нұрлан Биекенов, Академия 
бастығының орынбасары 
полиция полковнигі  
Ербол Каппасов, тәрбие 
жұмысы бөлімінің бастығы 
полиция майоры Руслан 
Аужанов, Ардагерлер 
кеңесінің төрайымы Бисулу 
Мұқажанова және баспасөз 
қызметінің хатшысы 
Орынбасар Уақпаева 
Данил Айтмуханұлы 
Надырбаевтың шаңырағына 
барып, майдангер 
қарияны 92 жасқа толған 
мерейтойымен  құттықтап, 
ыстық ықыластарын 
білдірді. 

Қарт майдангер Данил 
Надырбаев 1927 жылдың 
28 маусымында  Қызылорда 
облысында дүниеге келген. 
Ардагеріміз Жеңіс күнін 
көпірдің алдында тұрып қарсы 
алған. Сол күні ардагеріміз 
зұлым соғыстың аяқталғанын 
да білмеген, тек сол бір сәтте 
қасына кішкентай қыз жетіп 
келіп, соғыс аяқталды деп 
айтқаннан кейін ғана, көзіне 
жас алып, жеңіске жеткендігін 
білді. Қариямыз қанды 
майдан кезінде әскер құрамын 
мина толған машинаның 

өртінен құтқарып, Иосиф 
Виссарионович Сталиннің 
алғыс хатымен марапатталған. 
Соғыстан кейін Алматы 
басқарушы құрамының кіші 
әскери мектебін аяқтап, әскери 
күзет министрлігі хабарлама 
жолдарында қызмет атқарған. 

Қызметін адал 
орындағандығы үшін 
көптеген марапаттармен 
мараппаталған. 1955 жылы 
өмірлік жары Тарзима 
Нигматьяновамен отбасын 
құрып, Зайтун және Тагир 
есімді балаларды тәрбиелеп ер 
жеткізген. Қарт ардагеріміздің 
ұлы Тагир әкесінің жолын қуып, 
ішкі істер органдарында қызмет 
атқарған, қазір отставкадағы 
подполковник. Данил атамыз 
әңгіме барысында Ұлы Отан 
соғысы жылдарында иеленген 
наградалары жөнінде және 
жары Тарзима апаймен 
бақытты өмір сүргендері 
туралы жиі айтады. 

Данил атамызға ҰОС-
та батырлығы  үшін 
иеленген наградалары өте 
бағалы да құнды.  Қарт 
ардагеріміз соғыстан 
кейін де қызмет атқарып, 
өзін жан-жақты көрсетіп, 
талай марапаттауларға 
ие болған. 1965 жылы 
ішкі істер органдарына 

қызметке орналасып, әртүрлі 
лауазымдарда қызмет 
атқарып, 1984 жылы милиция 
мектебінің аға оқытушысы 
болып зейнеткерлікке шыққан. 
Қариямыз ағымдағы жылы 
Академияда жас түлектерді 
шығарып салу салтанатты 
іс-шарасында сыйлы 
қонақтардың бірі болып, жас 
тәртіп сақшыларына өзінің 
батасын берді. Майдангер 
қарияның батасын қабыл алу әр 
курсантқа, яғни болашақ тәртіп 
сақшысына үлкен мәртебе. 

Данил атамыздың  туған 
жері мен келешек ұрпағы 
үшін жасаған игі істері ерекше 
орын алады. Еліміздің өсіп 
- өркендеуіне, бейбітшілікте 

тыныш өмір кешуіне өз 
үлестерін қосқан осы ардақты 
да аяулы қарттарымыз екендігін 
баршамыз білеміз. Атамыздың 
өмір жолдары бүгінгі ұрпаққа 
табылмас байлық.

Данил атамызға, мықты 
денсаулық, бақыт, ұзақ ғұмыр, 
ауыр күндердегі адал еңбегіңіз 
бен белсенді азаматтық 
ұстанымдарыңыз үшін бас иіп 
алғыс білдіреміз!

О. УАҚПАЕВА,
ҚР ІІМ Ш.Қабылбаев 

атындағы Қостанай 
академиясы

Баспасөз қызметінің 

